
w  M. le Président.- Här Minister, Dir misst 
lues awer sécher zum Schluss kommen.

w  M. Mars Di Bartolomeo, Ministre de la 
Santé.- Ech follegen. A wann Der mer nach eng 
Minutt gitt, da kommen ech zur Konklusioun. 
Ech sinn eigentlech e bëssen enttäuscht iwwert 
déi Net-Haltung vun eise grénge Kolleegen. Si 
soen, si si fir den Établissement public. Si soen, 
si wäre fir eng ganz Rei vu Saachen, déi elo an 
deen Établissement public erakommen. An da 
soe se, mir enthalen eis awer! Dat enttäuscht 
mech e bëssen. Ech hat gemengt, dass och eis 
gréng Kolleegen, grad esou wéi mir, drun inte-
resséiert sinn, fir e staarken Institut fir d’öffent-
lech Gesondheet hei ze schafen. An et ass just 
dat, wat mer maachen.

w  Mme Josée Lorsché (déi gréng).- Ebe just!

w  M. Mars Di Bartolomeo, Ministre de la 
Santé.- Just dat, wat mer maachen. A wann ee 
seet, esou een Institut brauch déi noutwendeg 
Flexibilitéit, da soll een, wann ech gelift, deem 
neien Institut mat sengem neien Direktiouns
comité, mat sengem Conseil scientifique, mat 
sengem Conseil d’administration, d’Geleeën-
heet ginn, fir sech dee Projet d’établissement 
ze ginn, dee se brauchen, fir den Erausfuerde-
runge kënnen ze begéinen, déi op se wäerten 
zoukommen.
E lescht Wuert zu der Preventioun. Ech mengen, 
d’Madame Lorsché huet net matkritt, dass et e 
ganze Koup vu Preventiounsprogrammer të-
schent dem LNS an der Santé gëtt, vun där Zäit 
un, wou d’Kand nach net gebuer ass bis riwwer 
op d’Ëmweltmedezin, bis riwwer zu systema-
teschen Ënnersichunge vum Gebärmutterhals-
kriibs, an, an, an. Déi Preventivprogrammer, 
déi bestinn! Et kann ee selbstverständlech ëm-
mer neier derbäibréngen.

w  M. le Président.- Här Minister, d’Minutt 
ass largement ofgelaf.
(Interruptions diverses)

w  M. Mars Di Bartolomeo, Ministre de la 
Santé.- Ofschléissend, Här President, wëll ech 
all deene Merci soen, déi konstruktiv un dësem 
Projet matgeschafft hunn. Ech wëll deene Leit, 
déi ënner schwierege Verhältnisser dee Labo 
um Liewe gehalen hunn an eng exzellent Aar-
becht geleescht hunn, en häerzleche Merci 
soen an hinne soen, dass se et verdéngt hunn, 
déi Aarbecht ënner gudde Konditiounen an Zu-
kunft zu Diddeleng kënnen ze maachen.
Merci.

w  M. le Président.- Merci dem Minister.
Domadder ass d’Diskussioun ofgeschloss a mir 
kommen zur Ofstëmmung iwwert de Projet de 
loi.
Vote sur l’ensemble du projet de loi 6297 et 
dispense du second vote constitutionnel
D’Ofstëmme fänkt un. Fir d’éischt déi per-
séinlech Stëmmen. De Vote par procuration.
(Brouhaha)

w  Une voix.- Keng Oppositioun, keng Op
positioun! Ech huelen alles zréck!

w  M. le Président.- Mir kucken dat no.
De Vote ass ofgeschloss. De Projet de loi 6297 
ass ugeholl mat 52 Jo-Stëmmen, géint 7 Entha-
lungen.
Ont voté oui: Mmes Diane Adehm, Sylvie Andrich-
Duval (par M. Marcel Oberweis), Nancy Arendt 
(par M. Lucien Clement), MM. Fernand Boden, 
Lucien Clement, Mme Christine Doerner, MM. 
Emile Eicher, Félix Eischen, Mme Marie-Josée 
Frank, MM. Léon Gloden (par M. Jean-Paul 
Schaaf), Norbert Haupert, Ali Kaes, Marc Lies, 
Mme Martine Mergen, MM. Paul-Henri Meyers, 
Laurent Mosar, Marcel Oberweis, Gilles Roth, 
Jean-Paul Schaaf, Mme Tessy Scholtes (par M. 
Serge Wilmes), MM. Marc Spautz, Robert Weber, 
Lucien Weiler (par Mme Marie-Josée Frank), Ray-
mond Weydert, Serge Wilmes et Michel Wolter 
(par Mme Martine Mergen);
MM. Marc Angel (par Mme Claudia Dall’Agnol), 
Alex Bodry (par M. Roger Negri), Mme Claudia 
Dall’Agnol, MM. Fernand Diederich, Georges En-
gel (par M. Ben Fayot), Ben Fayot, Claude Haa-
gen, Jean-Pierre Klein, Lucien Lux, Mme Lydia 
Mutsch, MM. Roger Negri, Ben Scheuer et Mme 
Vera Spautz;
MM. André Bauler, Eugène Berger, Xavier Bettel, 
Mme Anne Brasseur, MM. Fernand Etgen, Paul 
Helminger, Claude Meisch, Mme Lydie Polfer et 
M. Carlo Wagner;
MM. Jean Colombera, Gast Gibéryen, Jacques-
Yves Henckes et Fernand Kartheiser.
Se sont abstenus: MM. Claude Adam, François 
Bausch (par Mme Viviane Loschetter), Félix Braz, 

Camille Gira, Henri Kox, Mmes Josée Lorsché et 
Viviane Loschetter.
Ech ginn net dervun aus, datt een nach déi Ent-
halung wëllt begrënnen.
Gëtt d’Chamber d’Dispens vum zweete Vote 
constitutionnel?
(Assentiment)
Dann ass dat esou décidéiert.
Da komme mer elo zum Projet de loi 6368, eng 
Direktiv iwwert d’Rechter an d’Flichte vun den 
Zuchbenotzer. D’Riedezäit ass nom Basismodell 
festgeluecht. Et hu sech bis elo just 
ageschriwwen: déi Hären Negri a Kartheiser. 
D’Wuert huet elo de Rapporteur vum Projet de 
loi, den honorabelen Här Marc Spautz. Här 
Spautz, Dir hutt d’Wuert.
(Brouhaha)

w  Une voix.- Den Här Negri huet fir eng 
Stonn!
(Hilarité et brouhaha)

6. 6368 - Projet de loi déterminant le 
régime des sanctions applicables en 
cas de violation des dispositions du 
règlement (CE) n°1371/2007 du Par-
lement européen et du Conseil du 23 
octobre 2007 sur les droits et obliga-
tions des voyageurs ferroviaires
Rapport de la Commission du Dévelop-
pement durable

w  M. Marc Spautz (CSV), rapporteur.- Här 
President, léif Kolleeginnen a Kolleegen, d’Obli-
gatioun vun de Voyageurs ferroviaires ass ee 
Gesetz, wat den 22. November 2011 vum No-
haltegkeetsminister déposéiert ginn ass. Den 8. 
Mee 2012 huet de Statsrot säin Avis dozou of-
ginn, an den 1. Dezember 2011 hat d’Kommis-
sioun mech zum Rapporteur ernannt. De 6. 
Juni 2012 huet d’Kommissioun no der Analys 
vum Text an dem Avis vum Statsrot eng Serie 
vun Amendementer ugeholl, déi de 26. Juni 
2012 vum Statsrot aviséiert gi sinn. Mäi Rap-
port konnt duerno de 4. Juli ugeholl ginn.
Här President, léif Kolleeginnen a Kolleegen, 
mat dësem Text leeë mir de Regime vun de 
Sanktioune fest fir de Fall, wou een den Dispo-
sitioune vum EU-Reglement 1371/2007 am Be-
räich vun de Rechter a Flichte vun den Zuch
reesenden net nokënnt. Duerch dëst Reglement 
kréien d’Zuchreesend eng gewësse Rei vu Rech-
ter zougesprach, dëst notamment am Beräich 
vum Transport vu Leit mat engem Handicap 
oder Leit, déi schlecht ze Fouss sinn.
Doriwwer eraus befaasst d’Reglement sech 
awer och mat den Informatiounen iwwert d’Ta-
riffer, d’Disponibilitéite vun de Billjeeën, de Re-
servatiounen oder den Entschiedegungen, op 
déi een Usproch huet, wann d’Gepäck géif ver-
luer goen.
Zum Deel huet Lëtzebuerg dëst EU-Reglement 
schonn ëmgesat, nämlech duerch de Règle-
ment grand-ducal vum 1. Dezember 2009, 
deen eng Derogatioun fir Lëtzebuerg virgesäit 
am Beräich vu verschiddenen Transportservicer 
bei der Bunn. Dëst Reglement vun 2009 huet 
och d’Communauté des Transports als kompe-
tent Autoritéit agesat.
Am initialen Text vum virleiende Projet sinn 
zweeërlee administrativ Sanktioune virgesinn, 
den Avertissement an d’Amende administrative, 
déi jeeweils tëschent 250 an 10.000 Euro kënne 
variéieren. Dës ginn natierlech der Gravitéit vun 
de Faiten ugepasst an, wéi scho gesot, et ass 
d’Communauté des Transports, déi dee Pouvoir 
de sanction huet.
Här President, Kolleeginnen a Kolleegen, er-
laabt mer kuerz op d’EU-Reglement 1371 anze-
goen. Hei gi verschidde minimal gemeinsam 
Regelen, déi iwwerall an der EU gëllen, festge-
hal, wéi zum Beispill d’Verspéidung oder d’An-
nulatioun vun engem Zuch, wann een an d’Va-
kanz geet, wou jo elo vill Leit drop waarden. 
Des Weideren ass virgesinn, dass d’Eisebunns-
gesellschaften dru gehale sinn, d’Leit iwwer hir 
Rechter a Flichten ze informéieren an och 
d’Plaintëkommissioun anzeriichten, well déi 
beschte Rechter a Flichte bréngen näischt, 
wann d’Leit net doriwwer Bescheed wëssen.
Et sief awer gesot, dass d’Memberlänner 
kënnen no transparenten an net diskrimina
toresche Modalitéiten Derogatioune virgesi fir 
den Eisebunnsservice, déi sech op den natio-
nale Réseau beschränken. Dës Derogatioun vu 
fënnef Joer ka maximal zweemol erneiert ginn. 
Am Ganze kann also 15 Joer eng Derogatioun 
erlaabt ginn. Fir déi Transportservicer am städ-
teschen, suburbanen a regionale Beräich kann 
awer direkt eng Derogatioun vu 15 Joer ugefrot 
ginn.
Et gëtt awer och eng ganz Rei Dispositioune 
vum Reglement, déi iwwerall obligatoresch 

sinn, wéi d’Disponibilitéit vun de Billjeeën, 
d’Responsabilitéit vum Gepäck, eng minimal 
Versécherung gradesou wéi d’Recht op Trans-
port fir Leit mat reduzéierter Mobilitéit.

w  Une voix.- E bësse méi seriö!

w  M. Marc Spautz (CSV), rapporteur.- A sen-
gem éischten Avis huet de Statsrot festgestallt, 
dass duerch den Text vum Projet de loi d’Hié-
rarchie des normes net respektéiert gëtt an 
huet dowéinst eng Opposition formelle aus
geschwat. Als Reaktioun op deen Avis vum 
Statsrot huet d’Chamberskommissioun ënner 
anerem den Artikel 2 gestrach an och verschid-
den Dispositiounen zu den administrative Stro-
fen ofgeännert. Opgrond heivun huet de 
Statsrot a sengem Avis complémentaire säin 
Accord zum Projet ginn.
Dësen Text gëtt all Zuchreesenden a virun 
allem de Reesenden, déi net gradesou mobil 
sinn, eng Rei Garantien a stellt dofir op alle Fall 
eng richteg Verbesserung duer, an ech géif hof-
fen, dass d’Chamber deem Projet eestëmmeg 
kéint zoustëmmen.

w  M. le Président.- Merci dem Här Spautz, 
deen déi Kéier esou komplett war, datt ech 
mech froen, ob nach onbedéngt do eppes ze 
soen ass.
(Hilarité)
Wann dat net de Fall ass, géife mer ofstëmmen.
Vote sur l’ensemble du projet de loi 6368 et 
dispense du second vote constitutionnel
D’Ofstëmme fänkt un. Fir d’éischt déi per-
séinlech Stëmmen. De Vote par procuration.
De Vote ass ofgeschloss.
(Brouhaha général)
De Projet de loi 6368 ass ugeholl mat 59 Jo-
Stëmmen.
Ont voté oui: Mmes Diane Adehm, Sylvie Andrich-
Duval (par M. Jean-Paul Schaaf), Nancy Arendt 
(par Mme Christine Doerner), MM. Fernand Bo-
den, Lucien Clement, Mme Christine Doerner, 
MM. Emile Eicher, Félix Eischen, Mme Marie-Josée 
Frank, MM. Léon Gloden (par M. Lucien Cle-
ment), Norbert Haupert, Ali Kaes, Marc Lies, Mme 
Martine Mergen, MM. Paul-Henri Meyers, Laurent 
Mosar, Marcel Oberweis, Gilles Roth, Jean-Paul 
Schaaf, Mme Tessy Scholtes (par M. Serge Wil-
mes), MM. Marc Spautz, Robert Weber, Lucien 
Weiler (par M. Félix Eischen), Raymond Weydert 
(par M. Marc Lies), Serge Wilmes et Michel Wolter 
(par Mme Martine Mergen);
MM. Marc Angel (par M. Ben Fayot), Alex Bodry, 
Mme Claudia Dall’Agnol, MM. Fernand Diederich, 
Georges Engel, Ben Fayot, Claude Haagen, Jean-
Pierre Klein, Lucien Lux, Mme Lydia Mutsch, MM. 
Roger Negri, Ben Scheuer et Mme Vera Spautz;
MM. André Bauler, Eugène Berger, Xavier Bettel, 
Mme Anne Brasseur, MM. Fernand Etgen, Paul 
Helminger, Claude Meisch, Mme Lydie Polfer et 
M. Carlo Wagner;
MM. Claude Adam, François Bausch (par M. Félix 
Braz), Félix Braz, Camille Gira, Henri Kox, Mmes 
Josée Lorsché et Viviane Loschetter;
MM. Jean Colombera, Gast Gibéryen, Jacques-
Yves Henckes et Fernand Kartheiser.
Gëtt d’Chamber d’Dispens vum zweete Vote 
constitutionnel?
(Assentiment)
Dann ass dat esou décidéiert.
Da komme mer elo zu eisem leschte Projet de 
loi vun haut, de Projet de loi 6431, eng Of
ännerung vum Gesetz iwwert de Stroossever-
kéier. D’Riedezäit ass nom Basismodell fest
geluecht an et huet kee Riedner sech age
schriwwen, ausser natierlech de Rapporteur, 
den honorabelen Här Marc Spautz, deen elo 
d’Wuert kritt.

7.  6431  -  Projet de loi modifiant la 
loi modifiée du 14 février 1955 
concernant la réglementation de la 
circulation sur toutes les voies pu-
bliques
Rapport de la Commission du Dévelop-
pement durable

w  M. Marc Spautz (CSV), rapporteur.- Merci, 
Här President. Här President, Kolleeginnen a 
Kolleegen, de Projet de loi 6431 ass den 3. No-
vember 2012..., den 3. Mee, pardon, vum No-
haltegkeetsminister an der Chamber déposéiert 
ginn. De 26. Juni huet de Statsrot en aviséiert. 
Dernieft hunn d’Chambre de Commerce de 14. 
Mee an d’Chambre des Métiers gradesou wéi 
d’Chambre des Salariés de 7. Juni hiren Avis 
zum Projet ofginn. Den 21. Mee 2012 huet 
d’Kommissioun mech zum Rapporteur ernannt. 
De 4. Juli hu mir an der Kommissioun de Projet 
an den Avis vum Statsrot aviséiert, a schonn 
den Dag drop konnt de Rapport ugeholl ginn.

Här President, Dir Dammen an Dir Hären, dëse 
Projet ass kuerz, awer wichteg, well e Führer
schäinsexaminateure betrëfft, fir genau ze sinn, 
d’Konditioune vun hirem ministeriellen 
Agrément. Vill Jonker, déi grad amgaang sinn, 
hire Permis ze maachen, denke bestëmmt elo 
mat Entsetzen un den Examinateur, deen am 
Exame wäert op si waarden. Mä dëst ass en ex-
trem wichtege Beruff, well si letztendlech mat 
Entscheedungen treffen, wien op eise Stroossen 
dierf fueren.
Nieft dem Agrément geet de Projet och nach 
op de legislative Kader, an deem si hir Aarbecht 
ausüben, an. Heibäi gëtt sech engersäits op e 
momentan nach bestehend Reglement vun 
2001 baséiert an anerersäits iwwert d’Direktiv 
2006/126, wat d’Europäescht Parlament ge-
stëmmt huet a wat mir mussen transposéieren. 
Dës Annex dréit den Titel „Normes minimales 
applicables aux personnes qui font passer les 
épreuves pratiques de conduite“.
Dës Annex definéiert souwuel de Wëssensstand 
souwéi och d’Kompetenzen, déi en Examina-
teur muss hunn, fir säi Beruff adequat ausze-
üben, wéi och d’Moossnamen, déi d’Examina-
teure mussen huelen, fir hire Wëssens- a Kom-
petenzniveau am Laf vun hirem Beruffsliewen 
ze halen. Folglech geet de Projet de loi op 
d’Konditiounen, fir Examinateur ze ginn, an.
Des Weideren ass virgesinn, dass den Examina-
teur sech am Kader vun enger Formation con-
tinue regelméissege Kontrolle muss ënnerzéien, 
fir säi Beruff mat der beschtméiglecher Qualitéit 
auszeüben.
Wéi gesinn dann déi Konditiounen, fir den Ac-
cès zum Beruff vum Examinateur ze hunn, aus?
Ufänke muss ee mat enger Formation initiale 
obligatoire, déi vum Ministère de la Formation 
professionnelle ugebuede gëtt. De Projet 
schaaft och eng Examenskommissioun, déi 
d’Programmer an d’Methoden an d’Exame 
festleet. Zudeem leet de Projet de loi och déi 
grouss Prinzipie vun der Formation continue 
fest wéi och vun der Qualitéitskontroll, déi der 
Kompetenz vun der Société nationale de circu-
lation automobile ënnersteet.

w  Une voix.- Très bien!

w  M. Marc Spautz (CSV), rapporteur.- Mir 
hunn...
(Hilarité générale)
Mir hunn déi nach all als SNCT, dat heescht So-
ciété nationale de contrôle technique an Erën-
nerung, mä deen Numm ass viru Kuerzem 
geännert ginn. Laut dem Text vum Projet ass et 
den Direkter, oder deem säin Délégué, deen 
déi néideg Moossname muss huelen, fir dass 
d’Examinateuren de Konditioune vun der For-
mation continue gerecht ginn. Den Trans
portminister iwwerpréift dann dës Habilita-
tioun, andeems hien den Examinateuren den 
Agrément gëtt, fir hire Beruff auszeüben. Dësen 
Agrément gëtt fir eng Dauer vu fënnef Joer aus-
gestallt.
Parallell gesäit de Projet de règlement grand-
ducal vir, de legale Kader ze preziséieren an dat 
virdrun zitéiert Reglement vun 2001 ze abro-
géieren. Dëst neit Reglement leet dann de Pro-
gramm an d’Modalitéite vun der Basisforma-
tioun fest, d’Organisatioun vun den Exame fir 
den Agrément ze kréien, d’Detailer vun der 
Examenskommissioun, d’Modalitéite vun der 
Ausstellung vum Certificat de qualification an 
och d’Composantë vum sougenannten 
„contrôle d’assurance de la qualité“.
Ech wëll just drop opmierksam maachen, dass 
an deene verschiddenen Avisen näischt dra war 
vun de Beruffschamberen, déi d’Zoustëmmung 
ginn hunn. Just an deem vum Statsrot ass drop 
higewise ginn, dass si léiwer hätten, mir géifen 
all déi Saachen net an d’Gesetz schreiwen, mä 
an e Règlement grand-ducal, d’Detailer.
An domadder géif ech Iech och haut bieden, 
dësem Projet d’Zoustëmmung ze ginn.
Ech soen Iech Merci.

w  M. le Président.- Merci dem Rapporteur. 
Wéi mer dat vun him gewinnt sinn, war hie méi 
wéi komplett a mir kënnen direkt zur Ofstëm-
mung iwwert de Projet de loi kommen.
Vote sur l’ensemble du projet de loi 6431 et 
dispense du second vote constitutionnel
D’Ofstëmme fänkt un. Fir d’éischt déi per-
séinlech Stëmmen. De Vote par procuration. 
De Vote ass ofgeschloss.
De Projet de loi 6431 ass ugeholl mat 59 Jo-
Stëmmen.
Ont voté oui: Mmes Diane Adehm, Sylvie Andrich-
Duval (par M. Marcel Oberweis), Nancy Arendt 
(par Mme Christine Doerner), MM. Fernand Bo-
den, Lucien Clement (par M. Jean-Paul Schaaf), 
Mme Christine Doerner, MM. Emile Eicher, Félix 
Eischen, Mme Marie-Josée Frank, MM. Léon Glo-
den (par Mme Diane Adehm), Norbert Haupert, 
Ali Kaes, Marc Lies, Mme Martine Mergen, MM. 




